
শ্ৰীশ্ৰীশঙ্কৰদেৱ-মাধৱদেৱ চৰিত






—পাঠাৰম্ভ—




শুনৰে টামোন তই উমলি ফুৰস।

এতমান ভৈল আসি এভো নপঢ়স॥

হেনশুনি শঙ্কৰ পঢ়িবে নিতে যান্ত

‘ক’ ফালিকা পৰ্য্যন্তে ফলা সব পঢ়িলন্ত॥৮॥

পঢ়িলন্ত আনো যত পঢ়িবে লাগয়।

সন্ধি সংজ্ঞা সাধিবে লাগিলা মহাশয়॥

একদিনা উমলিবে মনে ইচ্ছা কৰি।

একটুক বস্ত্ৰ এক টকা হাতে ধৰি॥ ৯॥




—পাঠত অৱহেলা—




আৰ কৰি নিয়া তান গুৰুক দিলন্ত।

অনুমতি লৈয়া উমলিবাক গৈলন্ত॥

ফুৰন্ত উমলি শিশু সমে আনন্দত।

নানা ক্ৰীড়া কৰি আতি কৌতুকে মনত॥ ১০॥

নানা হাস পৰিহাসে খেলা খেলান্ত।

শুনা গৃহে যেন মত হুয়াছে বৃত্তান্ত॥

বস্ত্ৰ টকা নিয়া গুৰু গোসানীক দিলা।

শঙ্কৰদেৱৰ কথা সমস্তে কহিলা॥ ১১॥

কতো বেলি উমলিয়া স্নান কৰিলন্ত।

এইদিনা অসময়ত গৃহক গৈলন্ত॥

মাতন্ত গোসানী শঙ্কৰক ক্ৰোদ্ধ কৰি।

ফুৰস উমলি বোলে পঠনক এৰি॥ ১২॥

মোহোৰ ঘৰৰ টকা কাপোৰক নিয়া।

